
১।
চাঞ্চল্যকর সব মামলা দ্রুত নিষ্পত্তির নির্দেশ প্রধানমন্ত্রীর

আলোচিত সকল মামলা দ্রুত নিষ্পত্তির জন্য আইনমন্ত্রীকে নির্দেশ দিয়েছেন প্রধানমন্ত্রী শেখ হাসিনা। আর দ্রুত সময়ের মধ্যে গত ৮ নভেম্বর রোববার সিলেটের ‘রাজন’ ও খুলনার ‘রাকিব’ হত্যা মামলার রায় হওয়ায় মন্ত্রিসভার কয়েকজন সদস্য সন্তোষ প্রকাশ করেছেন। প্রধানমন্ত্রীও এই দুই মামলার রায়ে খুশি। মন্ত্রিসভার নিয়মিত বৈঠকে অনির্ধারিত আলোচনায় চাঞ্চল্যকর সকল মামলা দ্রুত নিষ্পত্তির জন্য আইনমন্ত্রী অ্যাডভোকেট আনিসুল হককে প্রধানমন্ত্রী এ নির্দেশ দেন বলে মন্ত্রিসভার একজন সদস্য সংবাদ মাধ্যমকে জানিয়েছেন। গতকাল ৯ নভেম্বর সোমবার সচিবালয়ে প্রধানমন্ত্রীর সভাপতিত্বে মন্ত্রিসভার বৈঠক অনুষ্ঠিত হয়। সূত্র-সংবাদ (পৃ.১,ক.৫), প্রথম আলো (পৃ.২, ক.২), ইনকিলাব (শেষ পৃ., ক.৬), ইন্ডিপেনডেন্ট (পৃ.১, ক.১), নিউ এজ (পৃ.১, ক.২)।
২।
মন্ত্রিসভার বৈঠকে পৌরসভা আইনের খসড়া অনুমোদন

দলীয় প্রতীকে স্থানীয় সরকার নির্বাচন করতে এক সপ্তাহ আগে জারি হওয়া অধ্যাদেশ, আইনে পরিণত করার প্রস্তাব অনুমোদন করেছে মন্ত্রিসভা। গতকাল ৯ নভেম্বর সোমবার সচিবালয়ে প্রধানমন্ত্রী শেখ হাসিনার সভাপতিত্বে মন্ত্রিসভার নিয়মিত বৈঠকে স্থানীয় সরকার (পৌরসভা) (সংশোধন) আইন-২০১৫ এর খসড়ার নীতিগত ও চূড়ান্ত অনুমোদন দেওয়া হয়। সূত্র-ভোরের কাগজ (পৃ.১,ক.১), সমকাল (শেষ পৃ., ক.১), বাংলাদেশ টুডে (পৃ.১, ক.৭), ডেইলি অবজারভার (পৃ.১, ক.৪)।
৩।
অবৈধ রাষ্ট্রপতিরা পেনশন পাবেন না : সংসদে বিল

অবৈধ ও অসাংবিধানিকভাবে ক্ষমতা দখলকারী রাষ্ট্রপতিদের অবসর ভাতা, আনুতোষিক বা অন্যান্য সুবিধা পাওয়ার পথ বন্ধ করার বিধান রেখে রাষ্ট্রপতির অবসর ভাতা, আনুতোষিক ও অন্যান্য সুবিধা বিল, ২০১৫ গতকাল ৯ নভেম্বর সোমবার সংসদে উত্থাপিত হয়েছে। সংসদের কাজে মন্ত্রিপরিষদ বিভাগের দায়িত্বপ্রাপ্ত মন্ত্রী মতিয়া চৌধুরী বিলটি উত্থাপন করেন। উত্থাপনের পর বিলটি পরীক্ষা-নিরীক্ষা করে প্রতিবেদন দেওয়ার জন্য আইন, বিচার ও সংসদবিষয়ক মন্ত্রণালয় সম্পর্কিত সংসদীয় স্থায়ী কমিটিতে পাঠানো হয়। গত আগস্ট মাসে বিলটি মন্ত্রিসভার অনুমোদন পায়। ১৯৭৯ সালের প্রেসিডেন্টস পেনশন অর্ডিন্যান্স বাতিল করে নতুন আইন প্রণয়নের জন্য বিলটি সংসদে তোলা হয়েছে। সূত্র-প্রথম আলো (পৃ.২,ক.২), ইত্তেফাক (পৃ.১, ক.৫), সমকাল (পৃ.২, ক.৬), ডেইলি অবজারভার (পৃ.২, ক.৭)।
৪।
সংসদে টিআইবির সমালোচনায় এমপিরা

ট্রান্সপারেন্সি ইন্টারন্যাশনাল বাংলাদেশের (টিআইবি) জবাবদিহিতা নিশ্চিত করার দাবি জানিয়েছেন সরকার ও বিরোধী দলের সদস্যরা। একই সঙ্গে বিশেষ অধিকার সম্পর্কিত সংসদীয় কমিটিতে টিআইবিকে তলব করারও প্রস্তাব দেন তারা। এছাড়া সংসদকে পুতুল নাচের নাট্যশালা বলে মন্তব্য করায় টিআইবির কঠোর সমালোচনা করেন সরকারি ও বিরোধী দলের সদস্যরা। তাদের সঙ্গে যোগ দেন স্বতন্ত্র সদস্যরাও। ওই ধরনের মন্তব্য করে টিআইবি সংবিধান লংঘনের পাশাপাশি রাষ্ট্রদ্রোহী অপরাধ করেছে উল্লেখ করে সদস্যরা বলেন, টিআইবি যদি ওই রিপোর্টের জন্য জাতির কাছে নিঃশর্ত ক্ষমা না চায়, তবে জাতীয় সংসদে নতুন আইনের মাধ্যমে সংস্থাটিকে সাসপেন্ড এবং এনজিওর তালিকা থেকে বাদ দিতে হবে। এ ক্ষমতা সার্বভৌম জাতীয় সংসদের রয়েছে। সূত্র-যুগান্তর (পৃ.১,ক.১), ইত্তেফাক (পৃ.১, ক.৫), ডেইলি স্টার (পৃ.১, ক.৩), নিউ নেশন (পৃ.১২, ক.২)।
৫।
ময়মনসিংহে শিশু ফরহাদ হত্যায় ৬ জনের মৃত্যুদ- 

ময়মনসিংহের মুক্তাগাছায় শিশু ফরহাদ হত্যা মামলায় ৬ জনের ফাঁসি ও একজনের যাবজ্জীবন কারাদ- প্রদান করেছেন আদালত। গতকাল ৯ নভেম্বর সোমবার ময়মনসিংহে ২য় অতিরিক্ত দায়রা জজ আদালতের বিজ্ঞ বিচারক জহিরুল ইসলাম কবীর এ রায় ঘোষণা করেন। রায়ে সন্তোষ প্রকাশ করেছে নিহত ফরহাদের পরিবার। দ-প্রাপ্তরা হলো মুক্তাগাছা উপজেলার খেরুয়াজানি ইউনিয়নের খেরুয়াজানি  গ্রামের সাহেব আলী, আব্দুল কুদ্দুস, ইব্রাহিম, আব্দুল মজিদ মধু, মোন্তাজ আলী ও জুয়েল এবং যাবজ্জীবন সাজাপ্রাপ্ত হলো কমলা খাতুন। সূত্র- সমকাল (পৃ.১, ক.৪), জনকণ্ঠ (শেষ পৃ., ক.৩), বাংলাদেশ টুডে (পৃ.১, ক.২), ইন্ডিপেনডেন্ট (পৃ.১, ক.৭)। সংবাদ এ বিষয়ে লিড নিউজ ছেপেছে। 
৬।
৮১ ভাগ তৈরি পোশাক কারখানা নিরাপদ : সরকারি প্রতিবেদন

দেশের ৮১ শতাংশ পোশাক কারখানা নিরাপদ। বাকি ১৯ শতাংশ কারখানায় ত্রুটি রয়েছে। তবে এগুলোর বেশিরভাগের ‘ত্রুটি’ মারাত্মক নয়। মারাত্মক ত্রুটিযুক্ত ৩টি কারখানা ইতোমধ্যে বন্ধ করে দেওয়া হয়েছে। সরকারি এক পরিদর্শন প্রতিবেদনে এসব তথ্য তুলে ধরা হয়েছে।  গতকাল ৯ নভেম্বর সোমবার এক সংবাদ সম্মেলনে এসব তথ্য জানিয়েছে কলকারখানা ও প্রতিষ্ঠান পরিদর্শন অধিদফতর (ডিআইএফই)। প্রতিবেদন প্রকাশ উপলক্ষে রাজধানীর কারওয়ান বাজারে ডিআইএফইর নতুন কার্যালয়ে সংবাদ সম্মেলনের আয়োজন করা হয়। ১ হাজার ৪৭৫টি কারখানা পরিদর্শন শেষে প্রতিবেদন তৈরি করা হয়। গত প্রায় দুই বছর ধরে পরিচালিত এ পরিদর্শন কার্যক্রমে সহযোগিতা দিয়েছে আন্তর্জাতিক শ্রম সংস্থা (আইএলও)। সূত্র-যুগান্তর (পৃ.১২,ক.৫), বাংলাদেশ টুডে (শেষ পৃ., ক.৬), ডেইলি সান (শেষ পৃ., ক.১)।
৭।
শহীদ নূর হোসেন দিবস আজ

আজ ১০ নভেম্বর, শহীদ নূর হোসেন দিবস। বাংলাদেশে গণতন্ত্র পুনরুদ্ধারের আান্দোলন-সংগ্রামে এক অবিস্মরণীয় দিন। ১৯৮৭ সালের এই দিনে স্বৈরাচার বিরোধী আন্দোলনে শহীদ হন নূর হোসেন। এ দিনে হাজারো প্রতিবাদী যুবকের সঙ্গে জীবন্ত পোস্টার হয়ে রাজপথে নেমে এসেছিল যুবলীগ কর্মী নূর হোসেন। তার বুকে পিঠে উৎকীর্ণ ছিল ‘গণতন্ত্র মুক্তি পাক, স্বৈরাচার নিপাত যাক’ এই জ্বলন্ত স্লোগান। গণতন্ত্র প্রতিষ্ঠার সংগ্রামে অকুতোভয় সেই যুবকের অগ্নিঝরা স্লোগান সহ্য হয়নি তৎকালীন স্বৈরশাসকের। স্বৈরাচারের লেলিয়ে দেওয়া বাহিনী নির্বিচারে গুলি চালিয়ে তার বুক ঝাঁজরা করে দেয়। সূত্র-ইত্তেফাক (শেষ পৃ.,ক.৮), যায়যায়দিন (শেষ পৃ., ক.৮), বাংলাদেশ টুডে (পৃ.১, ক.১), ডেইলি অবজারভার (পৃ.১৬, ক.১)।
৮।
দায়িত্ব পালনকালে মোবাইল ফোন ব্যবহার নয় পুলিশকে আইজির নির্দেশ

মাঠপর্যায়ে দায়িত্বরত পুলিশ সদস্যদের নিজের নিরাপত্তা সবার আগে নিশ্চিত করার নির্দেশনা দিয়েছেন পুলিশ মহাপরিদর্শক এ কে এম শহীদুল হক। একই সঙ্গে দায়িত্ব পালনকালে পুলিশ সদস্যদের মোবাইল ফোন ব্যবহার থেকে বিরত থাকতে বলা হয়েছে। গতকাল ৯ নভেম্বর সোমবার রাজারবাগ পুলিশ লাইনে এক মতবিনিময় সভায় তিনি এ নির্দেশনা দেন। সূত্র-যুগান্তর (পৃ.২, ক.৫), সমকাল (পৃ.৩, ক.১), ভোরের কাগজ (শেষ পৃ., ক.৫)।
৯।
আজ দীপাবলি উৎসব

শিশিরঝরা হেমন্তের ঘোর অমাবশ্যা তিথিতে আজ ১০ নভেম্বর মঙ্গলবার দীপাবলির আলোকে উদ্ভাসিত হয়ে উঠবে চারদিক। হিন্দু বিশ্বাসমতে, এই মাহেন্দ্রলগনে আবির্ভাব ঘটবে মঙ্গলময়ী জননী কালীদেবীর। আজ মঙ্গলবার দীপাবলি উৎসব ও শ্যামাপূজা। এদেশের হিন্দু সম্প্রদায়ের মানুষ পালন করবে দীপাবলি। সূত্র-ইত্তেফাক (শেষ পৃ.,ক.১), জনকণ্ঠ (শেষ পৃ., ক.২), ডেইলি অবজারভার (পৃ.১০, ক.১), বাংলাদেশ টুডে (পৃ.৩, ক.৫)।
১০।
অনলাইন পত্রিকার নিবন্ধন কার্যক্রম শুরু  

দেশের অনলাইন পত্রিকাগুলোকে নিবন্ধনের আওতায় আনতে যাচ্ছে সরকার। এ জন্য নিবন্ধন কার্যক্রম শুরু হয়েছে। আগামী ১৫ ডিসেম্বরের মধ্যে নিবন্ধনের জন্য আবেদন করতে হবে। তথ্যসচিব মরতুজা আহমদ সংবাদ মাধ্যমকে বলেন, পত্রিকাগুলোর অনলাইন সংস্করণের জন্য নিবন্ধন করতে হবে। গতকাল ৯ নভেম্বর সোমবার সরকারি তথ্য বিবরণীতে বলা হয়, দেশের অনলাইন প্রত্রিকার প্রকাশকদের পত্রিকা প্রকাশের ক্ষেত্রে সরকারি সুযোগ-সুবিধা নিশ্চিত করা ও অপসাংবাদিকতা রোধ করার লক্ষ্যে সরকার অনলাইন পত্রিকা নিবন্ধন কার্যক্রম চালু করেছে। এ লক্ষ্যে নির্ধারিত নিবন্ধন ফরম ও একটি প্রত্যয়নপত্র বা হলফনামা পূরণ করে তথ্য অধিদফতরে জমা দিতে হবে। ফরম ও প্রত্যয়নপত্রের নমুনা তথ্য অধিদফতরের ওয়েবসাইটে (িি.িঢ়ৎবংংরহভড়ৎস.ঢ়ড়ৎঃধষ.মড়া.নফ) পাওয়া যাবে। নিবন্ধনের জন্য ফরম ও প্রত্যয়নপত্র সাময়িকভাবে তথ্য অধিদফতরের প্রটোকল শাখা থেকেও সংগ্রহ করা যাবে। সূত্র-প্রথম আলো (শেষ পৃ.,ক.৬), ইত্তেফাক (পৃ.৫,ক.২), নিউজ টুডে (পৃ.২, ক.১), ডেইলি সান (পৃ.৩, ক.৬)।
১১।
টানা পাঁচ সিরিজ জিতে ইতিহাস গড়ল বাংলাদেশ

এক ম্যাচ হাতে রেখে দেশের মাঠে টানা পঞ্চম ওয়ানডে সিরিজ জয় করল টাইগাররা। জিম্বাবুয়ের বিপক্ষে চলতি ওডিআই সিরিজ ২-০ তে জিতে নিয়েছে বাংলাদেশ ক্রিকেট দল। সিরিজের প্রথম ম্যাচে জিম্বাবুয়েকে ১৪৫ রানে পরাজিত করা টাইগাররা মিরপুরের শেরেবাংলা জাতীয় ক্রিকেট স্টেডিয়ামে দ্বিতীয় ম্যাচে ৫৮ রানের জয়ে সিরিজ নিজেদের করে নেয়। চলতি বছরে ভারত, পাকিস্তান ও দক্ষিণ আফ্রিকাকে দেশের মাটিতে ওয়ানডে সিরিজে হারিয়েছে বাংলাদেশ। গত বছর জিম্বাবুয়েকে হোয়াইটওয়াশ করেছিল বাংলাদেশ। সূত্র-সংবাদ (পৃ.১,ক.৫), বাংলাদেশ টুডে (পৃ.১, ক.৪)। ইন্ডিপেনডেন্ট, যায়যায়দিন, ডেইলি অবজারভার এ বিষয়ে লিড নিউজ ছেপেছে।
সম্পাদকীয়
ক.
প্রথম আলো, ডেইলি স্টার : গত পাঁচ বছরে নিষিদ্ধ ঘোষিত বিভিন্ন জঙ্গি সংগঠনের ৫০০ ব্যক্তির জামিন হয়েছে উল্লেখ করে গুরুতর অপরাধের মামলায় আসামীদের জামিন না দিয়ে দ্রুত  বিচারের মাধ্যমে রায় দেওয়ার ওপর গুরুত্বারোপ; 

খ.
ইত্তেফাক : বিশ্ব খাদ্য সংস্থার সর্বশেষ পরিসংখ্যান প্রতিবেদনে প্রকাশিত মোট ফল উৎপাদনের দিক থেকে বিশ্বের ২৮তম স্থানে রয়েছে বাংলাদেশ এ তথ্য উল্লেখ করে সকল সীমাবদ্ধতা উপেক্ষা করে কৃষিযোগ্য স্বল্প ভূমি নিয়ে কৃষিখাতে বাংলাদেশের এগিয়ে চলায় সন্তুষ্টি প্রকাশ;

গ.
জনকণ্ঠ : হযরত শাহজালাল (রহ.) আন্তর্জাতিক বিমানবন্দরে রিজেন্ট এয়ারওয়েজের ফ্লাইট থেকে ১৪ কেজি সোনা জব্দ হওয়ায় উদ্বেগ প্রকাশ করে যেকোন মূল্যে অবৈধ অস্ত্র, অর্থ, স্বর্ণ ও মাদকের চোরাচালান বন্ধ করার দাবি; 

ঘ.
সংবাদ : চীনের ঋণে নেওয়া প্রকল্পগুলোর কেনাকাটায় সরকারি ক্রয় আইন যথাযথ অনুসরণ করা হচ্ছে না এ অভিযোগ আমলে নিয়ে যথাযথ তদন্তের সুপারিশ; 

ঙ.
যুগান্তর : মানবপাচার বন্ধে অবৈধ পথে বিদেশ গমনের ঝুঁকি সম্পর্কে জনসচেতনতা বাড়ানোর পাশাপাশি দেশের তরুণ প্রজন্মকে জনশক্তিতে রূপান্তরিত করে তাদের জন্য কর্মসংস্থানের ব্যবস্থা  করার ওপর গুরুত্বারোপ; 

চ.
ইত্তেফাক, সমকাল, ভোরের কাগজ, ইন্ডিপেনডেন্ট, ডেইলি সান, নিউজ টুডে : দুটি পৃথক ঘটনায় রাজন ও রাকিব নামে দুই শিশু হত্যা মামলা দ্রুততম সময়ের মধ্যে নিষ্পত্তি করায় দ্রুত বিচার আদালত অনুসরণীয় দৃষ্টান্ত স্থাপন করেছে বলে মত প্রকাশ; 

ছ.
নিউ নেশন : আসন্ন পৌরসভা নির্বাচন যাতে সুষ্ঠু ও নিরপেক্ষভাবে অনুষ্ঠিত হয় ও অগণতান্ত্রিক পদ্ধতি অনুসরণ করা না হয় সে ব্যাপারে দৃষ্টি দেওয়ার সুপারিশ জানিয়ে সম্পাদকীয় প্রকাশ করেছে।  
উপ-সম্পাদকীয়

প্রথম আলো পত্রিকায় প্রকাশিত কলামে ধর্ম নিয়ে রাজনীতি মানুষকে অসহিষ্ণু ও হিং¯্র করে তোলে বলে উল্লেখ করা হয়েছে। 
নিবন্ধ ও ফিচার

ইত্তেফাক পত্রিকায় প্রকাশিত ‘পর্যটন বিকাশে দায়িত্ব সবার’ শিরোনামের নিবন্ধে ড. মো. হুমায়ুন কবীর সম্ভাবনাময় পর্যটন শিল্পের উন্নয়নের জন্য শুধু সরকারকে উদ্যোগ নিলেই চলবে না বেসরকারি বিনিয়োগ এগিয়ে আসতে হবে বলে অভিমত প্রকাশ করেছেন।  

